Plenchi

Bel a bati

Belem bélem, yega serka. Nos a drenta nos dianan di preparashon pa
Fiesta di Kristu Rey i atvent.

For di ayera tur skol a bai kontribui ku nan parti di adorashon. Na
Basilika di st. Ana lo tin 40 ora di adorashon non stop. Pero pa fortifika
e kadena, riba djabierne nos hobenan di skol lo bai den nan misa di
parokia pa adorashon.

Anto un i tur ta invita na e fiesta grandi di Kristu Rey dia 22 di
november kuminsando 5 or na plasa Brion. Bin huntu ku bo famia
kompleto pa nos resa i duna honor na nos Kristu Rey.

Dianan di pasku ta aserka i nos mester kuminsa prepara nos mes pa por
selebra pasku. Pasku e fiesta pa korda nos ku Sefior a manda su uniko
yu na mundu, pa salba nos.

Na skolnan tur hende a kuminséa drenta den preparashon pa fin di afa.
Lesnan ta kana zet4 pa prepara pa pruebanan. Otronan ya a kaba ku
pruebanan i nan ta wardando raport. Trabou tin sigur, anto laga nos
plania i hasinan segun planifikashon. Paso prome ku nos por pensa
dianan ta bula bai laga nos. Felis wikent.

Riba roster

Misa pa selebrashon di Kristu Rey.

Dia: 22 di november

Ora: 6 or na

Luga:Plasa Brion.

Promé ku misa lo kana den proseshon di Misa di Wishi, pa Plasa Brion.

Not’¢é riba borchi
e 24 november deliberashon ku personal di RK riba plan di maneho
2016-2020

Den agénda

e Fakansi
21 desember 2015 pa 3 yanuari 2016



Riba raport

St. Antonius College a hasi un misa pa Famia ku tabata bendishona!
Tur presente a resa i pidi Papa Dios su bendishon, su guia i protekshon
pa muchanan di st. Antonuis, nan kas, skol, pa tur famia i mundu
hinter”.

Song festival Ancilla Domino VSBO

Djabiérné 6 di November Ancilla Domini VSBO a organisa su prome song
festival.

Bou di guia di dos dosente mener Nahr i yufrou Magdalena y tambe nos
konsierge: mener Winklaar.

E meta di e aktividat aki tabata pa e alumnonan sifia sali i usa nan talento. I
tambe pa hasi algu great i apart pa e alumnonan di e skol.

Yufrou Magdalena i mener Nahr tur dos gusta kantamentu i a trek e
proyekto aki di yuda i coach e hébennan for di selekshon te na e dia di
presentashon.. 11 hdben a partisipd i kompeti sanamente pa e premio final..E
premio mas popular i terser finalista a bai pa Denise Domacasse... Segundo
Finalista a bai pa Kristy Balentin. Promé finalista a bai pa Norvialine
Bartholomeus; i e ganador apsoluto a bai pa Rachel van Rijssen.



Durante di e kompetensha e partisipantenan a sera un unidat ku otro i a
apoya otro inkondishonal. Nan a sera un kring i a resa huntu i a desea otro
éksito. nan lema: " ken ku gana ta ok. importante ta ku nos keda bon ku
otro". Nan emoshonnan a yena i tabatin lagrima promé ku presentashon.
yufrou Magdalena: " Tabata un momentu hopi great i inolvidabel. Tabata
bale la pena™. Danki na tur sponsor pa nan kontribushon.

Rachel van Rijssen ganado apsoluto di Song festival di Ancilla Domini
VSBO. Huntu ku mener Nahr i yuforu Magdalena.

Mi ta konta

Unda mi yabi outo ta?

Theo tabata basta preokupa, e ta ripara ku su kasa, Vera, no ta tende
bon. Kada bes e mester ripiti un pregunta algun biaha promé ku e kasa
reakshona.

Theo a yama nan dokter di kas pa e splika dokter su preokupashon,
anto pa e tende mesora kiko e por hasi.

Dokter a bise ku ta bon si e por hasi un test simpel pa e sa kon malu
Vera su oido ta.

“Bo ta para mas o menos 20 meter leu for di dje anto bo ta hasi bo
pregunta. Si e no kontesté bo ta hala 10 meter mas serka, anto bo ta
ripiti e pregunta. Despues bo ta para 5 meter leu, 2 meter leu, te un
meter leu.”

Theo a lanta su manisé i no por a hafia su yabi outo. Ya el a kuminsa
kunsumi kaba. Kada bes Vera ta kambia kosnan di luga. Pero mesora el




a korda riba e tést ku dokter a sifie hasi, anto el disidi ku ta un bon
chens.

“Vera bo a mira mi yabi di outo?” Asina Theo a puntra na un distansha
di 20 meter. Niun kontesta. EL a ripiti e pregunta na 10, 5i 2 meter. Na
1 meter porfin el a hafia kontesta di Vera.

“Theo pa di 5 biaha, den kushina kaminda bo a lague ayera.”

Tin biaha ora nos kere ku e problema ta aya, por resulta ku e ta mas
serka ku nos ta kere.

Un prenchi

Friday vibe at St. Antonius College. Maestranan ku a traha hopi duru a keda
premia ku steker pa direktor di skol yufrouw Zorinda.

Nos maestranan a traha duru pa e raportnan
Lianne Picus, Saideth Bernadina, Diorella Koenraad, Nathaly Gosepa

Danki na Biblioteka pa pone bus di buki bek riba kaminda. Na Kolegia
San Hose tabatin fiesta djarason ultimo, ora a bus a subi tereno. A

habri asina e siman di buki ku diferente outor. Danki na tur outor i na
Biblioteka.

Mucha djispou

Zaida no por sinta ketu den klas. Kada ratu yufrou mester tahé di papia.
Tur kos yufrou a purba, sin resultado.

Riba un dia Zaida tabata de remate. Ora yufrou su pasenshi a kaba el a
yame bin serka dje pa e kombersa ku ne.

Yufrou: “Zaida, nos no por sigui asina. Mi no sa mas kiko hasi. Mi ta

bai bel Papa Dios pa bise pa yudami ku bo.”

Zaida: “miho yufrou dunami su number mi mes ta app e konte tur kos.”



